
Tokyo: Datuk Seri Anwar Ibra-
him mempertahankan tindakan-
nya bertemu pemimpin Hamas,
Ismail Haniyeh ketika lawatan
rasminya ke Qatar, baru-baru
ini.

Bercakap dalam sesi soal jawab
pada Persidangan Antarabangsa
Mengenai Masa Depan Ke-29
(Persidangan Nikkei) di sini, Per-
dana Menteri berkata, beliau dan
Haniyeh sudah berkawan sejak
beberapa dekad lalu, lantas tidak

ada sebab mengapa mereka ber-
dua tidak boleh bertemu.

Menurut Anwar, dalam perte-
muan itu beliau merayu kepada
Haniyeh supaya mematuhi se-
ruan perdamaian, menerima pe-
nyelesaian dua negara bagi kon-
flik Palestin-Israel serta pertu-
karan tawanan.

“Adakah ia satu kesalahan
(bertemu Haniyeh)? Adakah saya
mempromosikan keganasan?
(Jawapan saya) tidak.

“Saya merayu (kepada Hani-
yeh supaya mematuhi seruan
perdamaian) sebab saya ada ke-
lebihan. Apa kelebihan saya... sa-
ya kenal mereka (dan) mereka
anggap saya kawan,” katanya ke-
tika ditanya mengenai perte-
muan di Doha, Qatar itu.

Sebelum ini, Anwar mengakui
pertemuannya bersama Ketua
Biro Politik Hamas di Qatar itu
mencetus pelbagai andaian, le-
bih-lebih lagi ketika nama Ma-
laysia dikaitkan dengan penya-
luran dana kepada Hamas.

Pertemuan  tertutup  antara
Perdana Menteri dan Haniyeh
berlangsung lebih sejam ketika
Anwar dalam misi lawatan rasmi
ke Qatar.

Anwar menjelaskan, sebagai ra-
kan beliau mempunyai kewaji-
pan untuk membantu mendapat-
kan penyelesaian secara aman
kepada konflik itu.

Mengenai perang di Gaza yang
berterusan, beliau berkata ter-
dapat keperluan untuk melihat-
nya sebagai krisis kemanusiaan
yang belum pernah berlaku se-
belum ini.

“Tidak kira perbezaan dari se-
gi ideologi atau hubungan dua
hala dengan negara lain... tetapi
bolehkah kita merelakan dan
menutup mata terhadap keke-
jaman besar-besaran itu,” kata-
nya.

Perdana Menteri juga berkata,
serangan pada 7 Oktober oleh
Hamas yang dijadikan alasan ter-

hadap perang di Gaza kini tidak
akan sesekali memadamkan tu-
juh dekad penindasan terhadap
Palestin.

Justeru, beliau berkata inilah
sebabnya Malaysia mahukan pe-
nyelesaian damai kepada konflik
itu melalui penyelesaian dua ne-
gara.

“Tetapi apa yang penting se-
karang ialah menghentikan pem-
bunuhan. Hentikan menembak
wanita dan kanak-kanak,” ka-

tanya sambil menambah pemus-
nahan hospital, sekolah, masjid
dan serangan juga mesti dihen-
tikan.

Anwar turut menggesa ban-
tuan kemanusiaan dipertingkat-
kan kepada mereka yang terjejas
akibat perang.

Lebih 35,000 rakyat Palestin
terkorban susulan konflik ter-
babit dengan kebanyakannya
membabitkan wanita dan ka-
nak-kanak.

